

ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ՍԵՊՏԵՄԲԵՐԻ  30-Ի N  1601-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ  ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 

1.  Կարգավորման անհրաժեշտությունը 
Որոշման անհրաժեշտությունը պայմանավորված է ՀՀ կառավարության  2021 թվականի սեպտեմբերի 30-ի N 1601-Ա որոշման 5-րդ կետում տեղ գտած տեխնիկական վրիպակը շտկելու անհրաժեշտությամբ։

2. Առկա իրավիճակը 
	ՀՀ կառավարության 2021 թվականի սեպտեմբերի 30-ի «Էներգետիկայի գիտահետազոտական ինստիտուտ» փակ բաժնետիրական ընկերության կանոնադրական կապիտալը նվազեցնելու, տարածք հետ վերցնելու և ամրացնելու մասին» N 1601-Ա որոշման 5-րդ կետում  սխալմամբ հղում է արվել «Հայաստանի Հանրապետության 2021 թվականի պետական բյուջեի մասին» ՀՀ օրենքի  (այսուհետ՝ օրենք)   9-րդ հոդվածի վրա, 7-րդ հոդվածի փոխարեն:
Օրենքի 9-րդ հոդվածը վերաբերում է 2021 թվականի  պետական բյուջեի ծախսերին ըստ պետական մարմինների կողմից իրականացվող ծրագրերի և ՀՀ կառավարության իրավասությանը՝ (9-րդ կետ) բյուջետային տարվա ընթացքում, պահպանելով  հաստատված բյուջետային եկամուտների ընդհանուր գումարը, բյուջետային եկամուտների ձևավորման առանձին աղբյուրների դասակարգման խմբերի միջև կատարել դրանց գծով` սահմանված համապատասխան գումարների վերաբաշխումներ, որը  որևէ  կապ չունի ՀՀ կառավարության  2021 թվականի սեպտեմբերի 30-ի N 1601-Ա որոշմամբ կարգավորվող իրավահարաբերություններին։ 
Մինչդեռ Օրենքի 7-րդ հոդվածը կարգավորում է  պետական մասնակցությամբ առևտրային կազմակերպությունների կանոնադրական կապիտալում պետական մասնակցության նվազեցման ճանապարհով ակտիվների կազմից Կառավարության որոշումների հիման վրա գույքն առանձնացնելիս ավելացված արժեքի հարկի և շահութահարկի վճարմանը։

[bookmark: _GoBack]3. Կարգավորման նպատակը 
Նախագծի ընդունման նպատակն է ուղղել ՀՀ կառավարության վերոհիշյալ որոշման մեջ տեղ գտած տեխնիկական վրիպակը, այն համապատասխանեցնելով որոշման 5-րդ կետով ամրագրված իրավահարաբերությունների բովանդակությանը։

4. Ակնկալվող արդյունքը
Նախագծի ընդունման արդյունքում ակնկալվում է շտկել  ՀՀ կառավարության  2021 թվականի սեպտեմբերի 30-ի N 1601-Ա որոշման 5-րդ կետում կատարված սխալ հղումը։


       5․ Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ:
ՀՀ  կառավարության որոշման նախագիծը առնչություն չունի  վերոհիշյալ փաստաթղթերի հետ։
6.Նախագծի մշակման գործընթացում ներգրավված ինստիտուտները և անձինք
      Նախագիծը մշակվել է ՀՀ միջուկային անվտանգության կարգավորման կոմիտեի կողմից:
7.Նախագծի ընդունման առնչությամբ պետական բյուջեում ծախսերի և եկամուտների էական ավելացման կամ նվազեցման անհրաժեշտությունը
	Նախագծի ընդունման կապակցությամբ Հայաստանի Հանրապետության պետական բյուջեի եկամտային և ծախսային մասերում փոփոխություններ չեն սպասվում: 

